
Os  anos  cruciais  para  o 
desenvolvemento  da linguaxe no neno son os 
que  abarcan  a  etapa  infantil,  de  aí  que  as 
familias sexades unha figura primordial como 
estimuladores da linguaxe. Será necesario ter 
en conta algunhas orientacións xerais:

1. Debemos prestar especial atención ó uso 

prolongado do chupete, xa que isto pode

traer  consecuencias  físicas,  como  a 

malformación do 

paladar.

2. Os máis pequenos pode ser que intenten 

pedir  as  cousas  sinalando.  Ante  isto  non 

debemos adiantarnos, esperaremos ata que o 

neno/a intente dicir o que desexa, aínda que o 

faga  con  monosílabos  ou  incorreccións  na 

expresión.

3. Respectaremos  o  ritmo  persoal  de  cada 

neno  cando  se  expresa.  Non  debemos 

interrumpilo  cando  conta  algo,  nin 

anticipar  a  súa resposta  aínda que tarde 

en dala. Atenderemos a cada mensaxe do 

noso fillo/a, o que nos conta é importante 

para  el,  polo  que  debemos  atendelo 

mentres  fale,  deixando  de  lado 

contestacións  como:  non  teño  tempo!, 

non preguntes tanto!, ou porque sí/porque 

non...

4. Debemos vixiar  a nosa propia expresión 

en aspectos como:

 Non  empregar  unha  linguaxe 

demasiado infantil,  senon clara e adulta, 

utilizando  frases  curtas,  pero  que  teñan 

sentido, evitando diminutivos. Axudando 

a  que  os  nosos  fillos  non  desenvolvan 

unha linguaxe de “bebé”.

 Tamén é importante vixiar o noso 

tono de voz. Se gritamos ou falamos moi 

á  présa  os  nenos  terminarán  facendo  o 

mesmo.

5. Á  hora  de  ensinarlle  como  expresarse 

adoitaremos as seguintes medidas:

 Cando  diga  algunha  frase 

incompleta  nós  a repetiremos  con todos 

os  seus  elementos,  ampliando  a 

información  que  el/ela  aportou.  (Por 

exemplo si o/a neno/a di “mamá moto”. 

Nos  diremos  “sí,  é  unha  moto  gris,  e 

corre moito, vai pola rúa”

 Se  o  noso  fillo/a  comete  algún 

erro  ó  expresarse,  nós  o  diremos 

correctamente,  e  lle  mandaremos  que  o 

repita, pero unha soa vez, se non é capaz 

de pronuncialo ben non debemos insistir 

demasiado (é importante non agobiar ao 

neno/a)

 Do mesmo  modo  cando  consiga 

dicir algo que antes non expresaba ben, o 

celebraremos  alegremente,  para 

recompensar o esforzo realizado.

 Non riremos as incorreccións dos 

nosos  fillos/as,  xa  que  así  estaremos 

reforzando a aparición e o afianzamento 

dos erros.

 Ademais  de  dar  resposta  a  todas 

as  preguntas  que  faga  o  noso  fillo/a, 

debemos estimulalo/a  a reflexionar por si 

mesmo,  preguntándolle  ¿A  tí  que  che 

parece? ¿Por qué crees ti que pasa eso?...

6. Respecto  á  conversa debemos  ter  en 

conta os seguintes aspectos:

 Habituar  ó  neno/a  a  que  pense 

antes o que vai dicir.

http://search.babylon.com/imageres.php?iu=http://elmedicodemihijo.files.wordpress.com/2011/10/prohibido-a-mayores-de-2-ac3b1os.jpg&ir=http://elmedicodemihijo.wordpress.com/page/10/?iframe=true&width=95%25&height=95%25&ig=http://t0.gstatic.com/i%20


 Que  saiba  escoitar,  que  mire  ós 

ollos, que acuda cando se lle chama, que 

non interrompa ós demais cando falan.

 Aproveitar  calquera  experiencia 

pasada,  ou  unha  actividade  cotiá  e 

familiar  para  entablar  unha conversa  co 

neno/a.  Utilizar  estas  actividades  para 

nomear  diferentes  obxectos,  como  son, 

para que serven, donde se compran, que 

os vende...

7. A  televisión  é un bo medio para que os 

nenos/as aprendan cousas, pero a tele non ten 

capacidade  para  correxir  ó  neno  que 

pronuncia ou constrúe mal unha frase.

Por isto non podemos

utilizar a tele como un

instrumento para que

nos deixen tranquilos

ou para sustituir a calidade da comunicación que 

vós como pais podedes ofrecerlles.

 

Aproveitaremos  este  recurso  para  preguntarlle 

sobre  o  que  viu  e  para  prantexarlle  hipótesis. 

Debemos limitar o tempo de uso deste medio.

8. As  cancións  e  os  contos son  un 

instrumento moi importante para traballar 

cos

nenos/as  a  expresión  oral.  Imitación  de  sons, 

xestos, preguntas comprensivas, formulación de 

hipótesis, descripcións...

9. Favorecer a mobilidade e a axilidade dos   

órganos  buco-faciais:  movemento  de 

lingua  (tocando  o  naríz,  as  meixelas,  o 

queixo);  movemento  dos  labios  (estirar, 

encoller,  vibrar...),  acostumalo  a  soarse 

axeitadamente tantas veces como precise; 

traballar  a  respiración  (collendo  o  aire 

polo naríz e soltándoo pola boca rápido-

lento...);  traballar  o  soplo  (con  velas, 

pompas de xabón, molinillos de aire...)

10. Favorecer  a  percepción  auditiva  : 

Relacionar  obxectos  co  seu  son  (moto, 

teléfono...),  preguntarlle  sobre  a 

procedencia dalgún son (¿Donde estará o 

paxaro?),  imitación  de  onomatopeias 

(¿Como fai o pato?)

**Non  debemos  angustiarnos  cando  vexamos 

algunha dificultade ou alteración na linguaxe, nin 

agobiar ó neno.

**  Ambos  pais  deben  compartir  a  mesma 

actitude  ante  as  dificultades  e  seguir  a  mesma 

liña de acción.

**O  mellor  da  linguaxe  oral  e  que  podemos 

traballala dende que nos levantamos ata que nos 

deitamos, coas cousas do dia a dia.

